
ՆԱԽԱԲԱՆ 

    Ուղեցույցում ներկայացված են 2023թ. «Երաժշտություն» առարկան 

հանրակրթական դպրոցում դասավանդող ուսուցչի սեփական նախաձեռնությամբ 

(կամավոր)  ատեստավորման քննության հարցաթերթիկի կառուցվածքը, որտեղ 

տրվում են հարցերի նկարագրությունը և պատասխանի գնահատման չափանիշները, 

հարցաթերթիկում ընդգրկված բաժինները, թեստային առաջադրանքներում 

ընդգրկված նյութը, առաջարկվող գրականության ցանկը, ինչպես նաև 

պատասխանների ձևաթղթի լրացման կարգը:  

 
ՀԱՐՑԱԹԵՐԹԻԿԻ ԿԱՌՈՒՑՎԱԾՔԸ 

 
    Հարցաթերթիկը պարունակում է 72 հարց, որոնցից հնարավոր է վաստակել 

առավելագույնը 72 միավոր /100%/:  

    Կառուցվածքային առումով առաջադրանքներն ունեն հետևյալ երեք հիմնական 

տեսակները. 

1. Ընտրովի պատասխանով առաջադրանքներ /1-54/, որոնց յուրաքանչյուր 

հարցին հետևում է պատասխանի չորս տարբերակ, որոնցից միայն մեկ 

պատասխանն է ճիշտ:  

Գնահատման չափանիշը. ճիշտ և լիարժեք պատասխանի համար տրվում է 

մեկ (1) միավոր, սխալ կամ թերի պատասխանին, կամ պատասխանի 

բացակայության դեպքում միավոր չի տրվում: Բոլոր առաջադրանքները 

ենթադրում են մեկ ճիշտ պատասխան, հետևաբար մեկից ավելի նշում 

կատարելու դեպքում տվյալ առաջադրանքը գնահատվում է զրո (0):  

Ընտրովի պատասխանով առաջադրանքներից յուրաքանչյուր ճիշտ 

պատասխանին համապատասխանող վանդակում հարկավոր է դնել X նշանը:  

 
/Oրինակ/   



Ո՞ր գեղարվեստական ուղղությանն է պատկանում Ֆ. Շուբերտի 
ստեղծագործությունը: 
 
1. Կլասիցիզմ 
2. Ռոմանտիզմ 
3. Բարոկո 
4. Իմպրեսիոնիզմ 

 
          /Օրինակ/ 

Ընտրել երաժշտական ստեղծագործության հեղինակին և ստեղծագործությունը 
ըստ նոտագրված օրինակի: 
 

 
 
1. Մ. Ռավել. - «Բոլերո» 
2. Լ. վան Բեթհովեն – Սիմֆոնիա N9, IV մաս 
3. Ֆ. Մենդելսոն - «Երգ առանց խոսքի» 
4. Ֆ. Շոպեն - Վալս 

 

2. Ընտրովի պատասխաններով առաջադրանքներ /55-65/, որոնց յուրաքանչյուր 

հարցին հետևում է պատասխանի հինգ տարբերակ, որոնցից երկու 

պատասխանն է ճիշտ: 

Գնահատման չափանիշը. ճիշտ և լիարժեք պատասխանի համար տրվում է 

մեկ (1) միավոր, սխալ կամ թերի պատասխանին, կամ պատասխանի 

բացակայության դեպքում միավոր չի տրվում: Բոլոր առաջադրանքները 

ենթադրում են երկու ճիշտ պատասխան, հետևաբար երկուսից պակաս կամ 

ավել  նշում կատարելու դեպքում տվյալ առաջադրանքը գնահատվում է զրո 

(0):  

 Առաջադրանքը գնահատվում է զրո (0) նաև մեկ ճիշտ և մեկ սխալ 



պատասխանի  դեպքում:       

Ընտրովի պատասխանով առաջադրանքներից յուրաքանչյուր ճիշտ 

պատասխանին համապատասխանող վանդակում հարկավոր է դնել X նշանը:  

 

/Oրինակ/   
 
    Ընտրել տրված լուծված երաժշտամաթեմատիկական օրինակներից  երկու 
ճիշտ տարբերակները` հաշվի առնելով ինտերվալի տոնային և աստիճանային 
մեծությունը: 

 
1) մաք.4 + փ.3 = փքց.7 
2) մաք.5 + մ.2 = մ.6 
3) փ.3 + մ.3 = փ.6 
4) փքց.5 + մ.3 = փ.7 
5) մ.3 + մ.3= փքց.5 
 

3. Կարճ պատասխանով առաջադրանքներ /66-72/, որոնց ճիշտ պատասխանին 

համապատասխանող թվերը պետք է տեղադրել ձևաթղթի համապատասխան 

վանդակներում:  

Գնահատման չափանիշը. ճիշտ և լիարժեք պատասխանի համար տրվում է 

մեկ (1) միավոր, սխալ կամ թերի պատասխանին, կամ պատասխանի 

բացակայության դեպքում միավոր չի տրվում: Կարճ պատասխանով 

առաջադրանքներից յուրաքանչյուր ճիշտ պատասխանին 

համապատասխանող վանդակում հարկավոր է դնել համապատասխան թիվը: 

 

/Oրինակ/   
Համապատասխանեցնել ստեղծագործությունները հեղինակած 
կոմպոզիտորներին: 
 
Ստեղծագործություն Կոմպոզիտոր 



             Ա. «Կախարդական սրինգ»                              1.  Մ. Գլինկա 
             Բ. «Կարմեն»                                                        2. Լ. վան Բեթհովեն  

 Գ. «Ռուսլան և Լյուդմիլա»                                3.  Ժ. Բիզե 
 Դ. «Ֆիդելիո»                                                        4. Վ. Մոցարտ 

                                                                           5. Պ. Չայկովսկի 
                                                                           6.  Յ. Հայդն 
 
 

Ա Բ Գ Դ 
    

 

ՀԱՐՑԱԹԵՐԹԻԿՈՒՄ ԸՆԴԳՐԿՎԱԾ ԲԱԺԻՆՆԵՐԸ  

Բովանդակային առումով, թեստում ընդգրկված են հետևյալ բաժինները. 

ա. Հայկական ժողովրդական երաժշտական ստեղծագործություն; 

 բ. Հայ և համաշխարհային երաժշտական գրականություն; 

 գ. Երաժշտության տեսություն: 

  

 
 

ԹԵՍՏԱՅԻՆ ԱՌԱՋԱԴՐԱՆՔՆԵՐՈՒՄ ԸՆԴԳՐԿՎԱԾ ՆՅՈՒԹԸ 

 

   Թեստային առաջադրանքներում ընդգրկված նյութը կազմված է հանրակրթական 

դպրոցների «Երաժշտություն» առարկայի ծրագրային նյութի և չափորոշչի հիման 

վրա։  

   Առաջարկվող գրականության ցանկը ներկայացված է ըստ թեստերում ընդգրկված 

բաժինների: 

Ծանոթություն. գրականության ցանկում չնշված որևէ այլ աղբյուր չի կարող հիմք 

ծառայել բովանդակային բողոքարկման համար: 

 

ՊԱՏԱՍԽԱՆՆԵՐԻ ՁԵՎԱԹՂԹԻ ԼՐԱՑՄԱՆ ԿԱՐԳԸ 
 

      Վերջնական և վավեր է համարվում միայն պատասխանների ձևաթուղթը:  

      Ձևաթղթում ճիշտ պատասխանին համապատասխանող վանդակում հարկավոր է 
դնել X նշանը:  

      Ջնջումներով պատասխանների ձևաթուղթը համարվում է անվավեր: 



 


